
 بسم الله الرحمان الرحيم

 

Mo bẹrẹ kikọ iwe pelebe yi pẹlu orukọ Allaahu Ọba ti ikẹ 
Rẹ gbooro ti sì ma nṣe ikẹ fun-ni atipe ki ikẹ ati ọla máa bá 
Annabi wa Muhammad (s.a.w) ẹni ti Allaahu (s.w.t) gbe 
dide lati jẹ ikẹ fún gbogbo agba nlaayé. 

O wu mi pupọ lati kọ iwe pelebe yi lati fi pe awọn ọmọ iya 
mi ninu ẹsin Islaam si akiyesi lori wipe ilana ati agbọye ti o 
jẹ ododo ni pé a ko gbọdọ pe Allaahu (s.w.t) ni orukọ kan 
bẹẹ ni a ko gbọdọ royin Rẹ pẹlu iroyin kan ayafi eyi ti o ba 
ni ẹri lati inu Al-Kur -aan tabi lati inu hadiis ti o f’ẹsẹ rinlẹ. 
Ìyẹn nipe orukọ tabi iroyin ti a ko ri ẹri fún  yala ninu Al-
kuran tabi nínú hadiis a ko gbọdọ fi pe Allaahu (s.w.t) . Ki a 
mase tẹle asa tàbí ise nibi iru nkan bayi nitoripe pipe 
Allaahu (s.w.t) ni orukọ tabi riroyin Rẹ ẹṣin ni , Koda abala 
kan ni o jẹ ninu ipin mẹta ti sise Allaahu ) s .w.t ) ni 
ọkansoso pin si ìyẹn ti a mọ  sí “ Attaw-hiid” . Ẹ jẹ kí a ka 
diẹ ninu ọrọ awọn alfa ẹsin nipa agbọye yi . 

Alfa agba Al-Barbahaari ( r.h ) sọ bayi pe : 

بين عز وجل في القرآن وما إلا بما وصف بو نفسو في الرب  ولا يتكلم"
1"رسول الله صلى الله عليو وسلم لأصحابو

 

“ A ko ni sọrọ nipa Oluwa ayafi pẹlu ohun ti O ba fi royin 
ara Rẹ ninu Al-kuran atí ohun ti òjíṣẹ Allaahu bá se alaye 
fún àwọn sahaabah rẹ”. 

Alfa agba Ibn Kuddaamah (r.h) naa sọ bayi pe : 

"بأكثر مما وصف بو نفسوالله الإمام أحمد ولا نصف  قال"  
2

 

 "Al-Imaam Ahmad sọ bayi pe : a kò ni royin Allaahu kọja 
ohun ti O fí royin ara Rẹ “. 

Alfa agba 'Ubaydullaah Bn Sa'iid Assijsi ( r.h) naa sọ bayi 
pe:  

توقيفا وكذلك لا تؤخذ إلا على أن الصفات وقد اتفقت الأئمة  “
 سبحانو  لا يجوز إلابتوقيف ........   ولا يجوز أن يوصف الله شرحها

 
                                                           

 ية عشرةشرح السنة للبربهاري : الفقرة الحاد ( 1 )
 انظر :  لدعة الاعتقاد ؛ فصل في كلام أئمة السلف في الصفات  (  2) 

 3"أو وصفو بو رسولو إلا بما وصف بو نفسو 
 "Awọn alfa agba ti wọn jẹ asiwaju ninu ẹsin ti panu pọ lórí 
wípé àwọn ìròyìn ti a o ma fi royin Allaahu (s.w.t) a kì mu 
u níbi kan kan bíkòṣe lati inu Al-kuran ati hadiis bẹẹ náà ni 
alaye rẹ kò lẹtọ ayafi ki a duro sì ori Al-kuran atí 
hadiis………. Kò lẹtọ ki a royin Allaahu ayafi pẹlu ohun ti 
O ba fi royin ara Rẹ tabi ohun ti òjíṣẹ Rẹ ba fi royin Rẹ“ . 

Alfa agba Ibn  Abdil-Barr (r.h) naa sọ bayi pe : 
 4" إلا ما سمي بو نفسو  نطلق عليو لاو ولا نصفو نسميو " لا

“ A ko ni pe Allaahu ni orukọ kan bẹẹ ni a ko ni royin Rẹ 
pẹlu iroyin kan bẹẹ ni a ko ni pe E ni orukọ kan ayafi 
orukọ ti O ba sọ ara Rẹ “. 

Alfa àgbà Abul-Mudhaffar Assam'aani (r.h) naa sọ bayi pe : 

 
                                                           

 121رسالة السجزي إلى أىل زبيد ؛ ص :  ( 3) 
 باب حديث ثامن لابن شهاب  137، ص:  7التمهيد , ج :  ( 4) 

أو يوصف بوصف إلا الذي يسمي الرب تعالى   : لا يجوز أنعندنا "
 5بو القرآن والسنة "ورد 

 "L’ọdọ ti wa : kò lẹtọ ki a sọ Oluwa ni orúkọ kan tabi ki a 
royin Rẹ pẹlu iroyin kan àyàfi eyi ti o ba wáyé nínú Al-
kuran atí hadiis”. 

Alfa agba Al-Kurtubi (r.h) naa sọ bayi pe : 

وإن لم في الحديث لزم اتباعو : إن صح تعيينها والأسماء الحسنى أيضا “
ما ورد في الكتاب والسنة منها ليكون تعيينها إحصاء يصح لزم من أراد 

 “6للدعاء بهاإحصائها  منعلى يقين 

" Bakanna  , awọn orukọ ti o rẹwa eyi ti Allaahu njẹ ti o ba 
jẹpe o ni alafia ninu hadiis ti o la a mọlẹ ni ṣiṣẹ ntẹle 
ọranyan ni ki a tẹle e ṣugbọn ti ko ba ni alafia ọranyan ni 
fún ẹni k’ẹni ti o ba fẹ  mẹnu ba awọn orúkọ náà kí o sọ eyi 

 
                                                           

 ( قواطع الأدلة ؛ فصل : الحقيقة والمجاز وما يتصل بو  5) 
 لقرطبي ؛ الفصل الثالثو ل شرح أسماء الله الحسنى وصفات( الأسنى في ( 6

ti n’bẹ ninu Al-kuran atí hadiis nitori ki iru ẹni bẹẹ lè wà 
lórí amọdaju níbi sisọ ọ lati pe Allaahu pẹlu rẹ“ . 

Alfa agba Ibnu Taymiyyah (r.h) naa sọ bayi pe : 

وصف بو  الله بما: أن يوصف ثم القول الشامل في جميع ىذا الباب 
. قال لا يتجاوز القرآن والحديث  نفسو أو وصفو بو السابقون الأولون

بو رسولو  الله إلا بما وصف بو نفسو أو وصفو " لا يوصف الإمام أحمد
 7"  لا يتجاوز القرآن والحديث

 "Lẹhinna ọrọ ti o jẹ alakootan nibi gbogbo akọle yi : Ohun 
ni wipe ki  a royin Allaahu pẹlu ohun ti O ba fi royin ara 
Rẹ tabi pẹlu ohun ti awọn ẹní isaju akọkọ fi royin Rẹ a ki 
royin Allaahu kọja ohun ti nbẹ ninu Al-kuran ati hadiis Al- 
Imaam Ahmad sọ pe: “ a kì royin Allaahu ayafi pẹlu ohun 
ti O ba fi royin ara Rẹ tabi ohun ti òjíṣẹ Rẹ fi royin Rẹ a 
ki royin Allaahu kọja ohun ti nbẹ ninu Al-kuran ati 
hadiis“. 

 
                                                           

 كتاب الأسماء والصفات   لرموع الفتاوى لابن تيمية ؛  ( ( 7

Ṣùgbọ n ní ṣe ni o se ni laanu wipe awọn kan tiran mọ alfa 
agba yi wipe wọn sọ pe o lẹtọ fún oni kuluku ki o ma pe 
Allaahu ni eyikeyi orukọ ti asa ilu rẹ bá fara mọ l’aini bójú 
wo Al-kuran ati hadiis. Fún àpẹrẹ: asa ilẹYoruba fara mọ ki 
a pe Allaahu ni “Ọlọhun“ tàbí kí a pe E ni “ Eledumare”. 
Awọn ẹní yi mu omulomu ni alfa agba yi ko ṣọ bẹẹ atipe 
ọrọ ti wọn lero pe alfa agba yi ni o sọ ọ ko ri bẹẹ . Ibnu 
Fuurak ni o sọ ọ ṣugbọn alfa  agba Ibnu Taymiyyah mu u 
wa sinu tira wọn lati fún un ni esi lori ohun ti o fi ọrọ naa 
pepe si ninu igbagbọ ti ko dara eyi ti awọn ìjọ isina kan nbẹ 
ni ori rẹ ti Ibnu Fuurak náà sì jẹ  ọkan lára wọn nitoripe  
agba alfa ni o jẹ ninu ijọ “Al-‘Aṣaa’irah”. Ẹ jẹ ki a jọ wo 
ọrọ ti awọn ẹní yi ka ni ikakuka ti wọn fi tiran mọ alfa agba 
Ibnu Taymiyyah ( r.h ) . 

فإن قيل ىذا الذي قلتم ابن فورك فيما ذكره من كلام القرطبي  " فقال  
شيئا  كتب اللهوالفرقان وسائر  والزبور  التوراة والإنجيل يوجب أن تكون

ما نفدت كلمات كلمات وقال : " أثبت لنفسو  قد واحدا والرب تعالى 
بكلمات ربها وقال : وصدقت وتمت كلمة ربك " "  " وقال :الله 

لنفسو كلمات وأنزل الكتب  إن الرب سبحانو أثبت ". قلنا : وكتبو
 الأسماءفقال : " ولله كثيرة وأثبتها في التنزيل وسمى نفسو بأسماء  كذلك 

" : لله تسعة وتسعون اسما الحسنى " وقال رسول الله صلى الله عليو وسلم
لأسماء تدل على اأو تقولون ديد الأسامي لتعأفتقولون بتعدد الدسمى 

التسميات تتعدد والدسمى الجلال . فإن قلت بنعوت مسمى واحد 
ولا لا يشبو كلام الدخلوقات في الكلام إنو واحد ، فكذلك نقول  واحد

لكن أو فارسي أو عبراني ىو بلغة من اللغات ولا يوصف بأنو عربي 
، سمي قرآنا بلغة العرب ، وإذا قرئ كلام الله العبارات عنو تكثر وتختلف 

كذلك الرب سمي توراة وإنجيلا  العبرانية أو الفارسية وإذا قرئ بلغة 
بزرك  خداى وبالفارسية  الرحمن الرحيم)الله سبحانو يوصف بالعربية 

واحد والتسمية الدالة عليو وىو سبحانو ونحو ذلك ( وبالتركية سركوي 
 8...".......تكثر 

 
                                                           

ص  6( الفتاوى الكبرى لابن تيمية ؛ الفصل الثالث في بيان أن كلام الله واحد ج : ( 8 
:568 

“ Al-Kurtubi sọ nínú nkan ti o mẹnu ba ninu ọrọ Ibnu 
Fuurak. Ti wọn ba sọ nkan ti ẹ sọ yi yoo jẹ ọranyan ki At-
Tawraah ati Al-Injiil ati As-Sabuur ati Al-Furkaan ati awọn 
ìwé ofin Allaahu jẹ nkan ẹyọ kan soso atipe Oluwati fi 
awọn ọrọ rinlẹ fun ara Rẹ O sọ bayi pe :  “ ọrọ Allaahu ko 
ni tan “ .O tun sọwipe :“ ọrọ Oluwa Rẹ ti pe pere pere“.   
O tun sọ bayi pe: “ O gba ọrọ Oluwa Rẹ ni ododo ati 
awọn iwe ofin Rẹ “ . Awa sọ bayi pe :dajudaju Oluwa 
(s.w.t) ti fi awọn ọrọ rinlẹ fún ara Rẹ O si sọ awọn iwe ofin 
kalẹ bẹẹ náà ni O sọ ara Rẹ ni awọn orukọ ti o pọ O si fi 
awọn orukọ náà rinlẹ ninu iwe ofin Oṣọ bayi pe : “ O nbẹ 
fún Allaahu awọn orúkọ ti o rẹwa “ . Ojisẹ Allaahu (s.a.w) 
náà sọ bayi pe :  “  O nbẹ fún Allaahu awọn orúkọ 

mọkandinlọgọrun  “ se ẹyin yóò sọ wipe nigbati orukọ 
Allaahu ti pọ  ntumọsi wipe Allaahu náà pọ ni yẹn tabi ẹyin 
yóò sọ wipe gbogbo awọn orukọ ti Allaahu njẹ wọnyi 
ntọka si ẹyọ ẹni kan soso pẹlu awọn iroyin gíga ? . Ti iwọ 
ba sọ pe awọn orúkọ ti Allaahu njẹ kan pọ ni ẹyọ ẹni kan 
soso ni ntọka si , bẹẹ náà ni a sọ nípa ọrọ Allaahu wípé ẹyọ 
kan soso ni (awọn orúkọ rẹ kán pọ ni)eyi ti o jẹ wipe ko jọ 

ti ẹni k’ẹni ninu ẹda ọrọ Allaahu ki se pẹlu ede kan kan 
ninu awọn ede a ko ni royin rẹ wipe ede Lárúbáwá ni bẹẹ 
ni a kò ni royin rẹ wipe ede Faranse ni tabi èdè Eberu 
ṣugbọn awọn agbekalẹ nipa ọrọ Allaahu jẹ oniranran 

ti o sì tún pọ ti wọn ba ka ọrọ Allaahu pẹlu ede Larubawa 
ao pe e ni Al-kuran ti wọn ba ka a pẹlu ede Eberu tabi 
Faranse ao pe e ni At-Tawraah ati Al-Injiil . Bẹẹ náà ni 
Oluwa (s.w.t) a má nroyin Rẹ pẹlu ede Larubawa (Allaahu 
Ar-Rahmaan Ar-Rahiim ) a tún má nroyin Rẹ pẹlu ede 
Faranse ( Kidaaya basrak ) a tún má nroyin Rẹ pẹlu ede 
Tọki ( sarkawi ) ati bẹẹ bẹẹ lọ. Allaahu (s.w.t) ẹyọ kan soso 
ni ṣùgbọ n orúkọ ti ntọka si Í pọ ……………” . 

Emi ( Lukman Àjùwọ n ) nsọ bayi pe : Ọrọ yi tako igbagbọ 
Islaam bẹẹ si ní ki se ọrọ alfa àgbà Ibnu Taymiyyah ( r.h) 
bíkòṣe ọrọ Ibnu Fuurak ti o jẹ agba alfa ninu ijọkan lára 
àwọn ìjọ isina ijọ “ Al-Aṣaa'irah”ṣugbọn alfa agba Ibnu 
Taymiyyah (r.h) mu ọrọ yi wa sinu tira wọn láti fún un ni 
esi . Ẹ jẹ ki a wo bi wọn se fún un ni esi ninu tira wọn yí 
kan naa : 

من أبطل القول علم أنو ذلك فهذا ما ذكروه ومن تدبر " قلت :  
 سؤالين : فإنهم أوردوا وأفسد القياس 

الله شيئا يوجب أن تكون التوراة والإنجيل وسائر كتب أحدهما : إن ىذا 
 واحدا .

الأول :  ثم جعل الجواب عن . لنفسو كلمات : إن الرب أثبت والثاني 
 ىموالدس ىى متعددة متنوعة باللغاتمثل أسماء الله الحسنى إن ىذا 

عن معنى وتنوعها ىى عبارة  تعددىامع ىذه الكتب لك فكذ ، واحد
أما . وفي الفرع في الأصل الدقيس عليو ومن الدعلوم أن ىذا باطل واحد ، 

كل بحيث يكون معنى  ليست مترادفة في الأصل فلأن أسماء الله الحسنى 
 فإذا قرئ كلام الله: وقولذم  .............الاسم الآخر اسم ىو معنى 

سمي توراة أو  أو السريانيةوإذا قرئ بلغة العبرانية بلغة العرب سمي قرآنا 
فساده وىو كفر  بديهة العقلفمن أفسد ما يعلم فإن ىذا الكلام إنجيلا 

وذلك أن القرآن يقرأ عليو فقد أصر على الكفر إذا فهمو الإنسان وأصر 

غيرهما من الفارسية أو أو انية بالعبر الإمكان وقد يترجم بحسب بالعربية 
ولا  ولا مثل التوراة بالعبرانية لم يكن ىو التوراةومع ىذا إذا ترجم الألسن 

بالعربية ترجم تبالعبرية و  تقرأوكذلك التوراة التوراة معانيو مثل معاني 
 ولا معانيها مثل معاني القرآن ومع ىذا فليست مثل القرآن والسريانية

................"9 
“ Èmi nsọ bayi pe : ( ìyẹn alfa agba Ibnu Taymiyyah ): 
Ohun ti wọn sọ yi ẹni k’ẹni ti o ba ronú sí I yoo mọ wipe 
lara ọrọ ti o burú jù lójẹ  ifọrọwerọ ti o burú jù si ní. Awọn 
ẹní yi mu ibere meji wa . 

Ọkan ninu mejeji: Dajudaju eleyi yóó sọ di ọranyan wipe 
ki At-Tawraah ati Al-Injiil ati gbogbo awọn iwe Allaahu jẹ 

ẹyọ kan . 

Ekeji : Dajudaju  Olúwa fi awọn ọrọ rinlẹ fún ara Rẹ . 
Lẹhinna Ibnu Fuurak mú esi wa fún ibere alakọkọ bayi pe : 
Dajudaju àpèjúwe eleyi da gẹgẹbi awọn orukọ Allaahu ti o 
rẹwa eyi  ti o pọ  ti o jẹ oni ranran pẹlu awọn ede lorisirisi 

 
                                                           

 569الدصدر السابق ونفس الفصل ؛ ص :  ( 9 ) 

bẹẹ ni ẹni kan soso ni njẹ gbogbo rẹ bẹẹ ni awọn iwe 
Allaahu yi pẹlu pupọ rẹ àti ijẹ oni ranran rẹ ẹyọ kan soso ni 
gbogbo rẹ , ninu nkan ti a mọ  nipé ọrọ buruku ni ọrọ yi 
nibi ẹri tí o mọ ọ lé lórí ati nibi idajọ ti o fà jade lábẹ  rẹ . 
Nibi abala ẹri : awọn orukọ Allaahu  ko tumọ si ara wọn 
(ìtumọ ọtọọtọ ni itumọ wọn)  níbi tí ìtumọ  ọkan yóó má jẹ  
ìtumọ  ekeji ……………atipe gbólóhùn tí wọn sọ bayi pe : 
Ti wọn ba ka ọrọ Allaahu pẹlu ede Larubawa a o pe e ni 
Al-kur-aan ti wọn ba ka a pẹlu ede Eberu tabi èdè Faranse 
a o pe e ni At-Tawraah tabi Al-Injiil  . Ọrọ yi jẹ ọkan lára 
ọrọ ti o burú jù eyi ti a mọ  ti laakaye naa mọ ibajẹ rẹ láì ní 
bukata si ki a sẹsẹ ma ronu sí í ki a to mọ ibajẹ rẹ kódà gan 
isekeferi ni ọrọ yi jẹ ti eeyan ba gbọ ọ ye lẹhinna o taku sí 
orí rẹ  iru ẹni bẹẹ tí taku sí orí isekeferi . Eleyi ri bẹẹ 
nitoripe Al-kur-aan a má nka a pẹlu ede Lárúbáwá a sì lè 
túmọ  rẹ  pẹlu èdè Eberu bí a bá ṣe ní agbára mọ tàbí tumọ 
rẹ pẹlu èdè Faranse tàbí èdè miiran nínú àwọn èdè t’ohun ti 
bẹẹ náà ti wọn ba túmọ  Al-kuran pẹlu èdè Eberu ko sọ ọ di 
At-Tawraah bẹẹ ni ko sọ ọ dà gẹgẹbi At-Tawraah bẹẹ ni 
ko sọ ìtumọ Al-kuran dà gẹgẹbi ìtumọ  At-Tawraah bẹẹ 

náà ni At-Tawraah wọ n má nka a pẹlu èdè Eberu wọ n sì 
má ntumọ rẹ pẹlu èdè Lárùbáwá ati ede Siria t’ohun ti bẹẹ 
náà ko sọ ọ dà gẹgẹbi Al-kuran bẹẹ ni ko sọ ìtumọ rẹ da 
gẹgẹbi ìtumọ  Al-kuran……” . 

Alfa agba Muhammad Bn Saalih Al-‘Usaymayn (r.h) naa sọ 
bayi pe : 

الوقوف  وعلى ىذا فيجببها : للعقل  لرالتوقيفية لا تعالى  " أسماء الله
؛ لأن ينقص فلا يزاد فيها ولا جاء بو الكتاب والسنة فيها على ما 

الوقوف في تعالى من الأسماء ، فوجب إدراك ما يستحقو العقل لا يمكنو 
إن  : " ولا تقف ما ليس لك بو علمعلى النص لقولو تعالى ذلك 

: " قل ، وقولو  10مسؤولا "كل أولئك كان عنو السمع والبصر والفؤاد  
بغير الحق والإثم والبغي الفواحش ما ظهر منها وما بطن إنما حرم ربي 

ما لا  بو سلطانا وأن تقولوا على اللهبالله ما لم ينزل  تشركواوأن 
أو إنكار ما سمي بو ، ولأن تسميتو تعالى بما لم يسم نفسو 11"تعلمون

 
                                                           

 36( الإسراء :  ( 10
 33لأعراف : ا(  ( 11

ذلك ، والاقتصار  ، فوجب سلوك الأدب فينفسو جناية في حقو تعالى 
 12على ما جاء بو النص " 

“ Awọn orukọ Allaahu jẹ ohun ti a gbọdọ ko ara wa dúró sí 
orí Al-kuran ati hadis ko sì igbalaye fún lílò laakaye níbẹ  : 
Lori eleyi o jẹ ọranyan ki a ko ara duro si ori ohun ti Al-
kur-aan ati hadiis ba mu wa ,  a ko si ní ṣe afikun bẹẹ ni a 
ko ni ṣe adinku  ; nitoripe laakaye ko rọrun fún un lati mọ 
ohun ti Allaahu (s.w.t) lẹtọ si ninu awọn orukọ, o jẹ 

ọranyan ki a duro si ori ohun ti Al-kur-aan ati hadiis ba mu 
wa nibi eleyi nitori ọrọ Allaahu (s.w.t) ti o lọ bayi pe : “Iwọ 
ko gbọdọ tẹle ohun ti o ko ni imọ nipa rẹ dajudaju ìgbọ rọ  
ati iriran ati ọkàn  gbogbo eleyi ni ao bèrè nipa bi o ṣe lo 
wọn “ , ati nitori ọrọ Allaahu ti o lọ bayi pe : “ Sọ pé 
Oluwa mi se e ni eewọ awọn iwaabajẹ eyi ti o han ati eyi ti 
o pamọ ati ẹ ṣẹ  àti ikọjaala lori ọmọnikeji laise pẹlú ododo 
àti kí ẹ mu orogun pẹlu Allaahu ni eyi ti o jẹ wipe kò sọ ẹrí 
kan kan kalẹ fún wipe ki ẹ se bẹẹ ati kí ẹ sọ ohun ti ẹ ko 

mọ nipa Allaahu “ , atipe nitoripe sísọ Allaahu ni orukọ ti o 
jẹ wipe Oun kọ lo sọ ara Rẹ bẹẹ tabi titako eyi ti O sọ ara 
Rẹ jẹ ikọjaala nibi iwọ  Allaahu , nitori naa ọranyan ni ki a 
tẹle ẹ kọ  nípa eleyi ki a sì dúró sí orí ohun ti Al-kur-aan ati 
hadiis ba mú wa “ . 

Nibayi ,ẹ jẹ kí a jọ se àgbéyẹ wò  gbolohun “ Ọlọhun “ eyi 
ti o gbajumọ ju ni ilẹ  Yorùbá ní èyí tí wọn má nfi npe 
Allaahu . Njẹ Allaahu (s.w.t) sọ ara Rẹ ní orukọ yi ? . 

A fẹ ki a gbọọye wipe ki se ọranyan ni ki a pe orúkọ 
Allaahu (s.w.t) pẹlu èdè Lárùbáwá a le pe orúkọ Rẹ pẹlu 
èdè miiran gẹgẹbi o se jẹ wipe ki se gbogbo awon ojisẹ 

Allaahu ni wọn jẹ ọmọ larubawa bẹẹ si ni ẹni kọọkan wọn 
ni wọn npe orukọ Allaahu pẹlu ohun ti o tumọ si ninu ede 

wọn ṣùgbọ n ọranyan ni ki o jẹ wipe orukọ ti O sọ ara Rẹ 
gan gan ni a tumọ si ede miiran ki se agbelẹrọ orukọ bi ki a 
ma pe E ni “ Satia” tabi ki a pe É ni “ Eledumare “. 
Bakanna , a fẹ ki a gbọọye  wipe itumọ gbólóhùn 

 “ Allaahu“ ninu ede Yorùbá ni :“ẹni tí ìjọsìn tọsi “ ìtumọ 
yi ko pamọ  fún ẹni k’ẹni ti o ba gbọ ede Larubawa ye 

ṣugbọn gbolohun “Ọlọhun “ itumọ rẹ ni : “ oní ọ hun “ 
iparo jẹ ṣẹlẹ ní o fí di “ọlọhun”  gẹgẹbi  “oni ọja “ se di 
“ọlọja” ti “oni ọsẹ” di “ọlọsẹ” ati bẹẹ bẹẹ lọ gẹgẹbi o ti wa 
ninu ede Yorùbá . Eleyi  njẹ ki o ye wa wipe gẹgẹbi 
gbólóhùn “ọlọja”  se ntumọ si ẹni tí o ni ọjà ti gbólóhùn 
“ọlọsẹ” si ntumọ si ẹni tí o ni ọsẹ bẹẹ náà ni gbólóhùn “ 
Ọlọhun “ ntumọ si ẹni tí o ni ọhun .  

Nibayi ,ẹ jẹ kí a wo ìtumọ  “ ọ hun” itumọ wo ni o tumọ sí 
nínú àwọn ìtumọ  wọnyi? . 

“ Ẹda“, “ ìjọsìn” , “ gbogbo nkan “ , “ gbogbo agba 
nlaaye”, “ ijiya “ . 

Ti a ba wo aye ti awọn Yorùbá tí ma nlo gbolohun 
“ọhun“, ao ri wipe :“ ijiya “ ni ntumọ si . 

Fún àpẹrẹ:Ti wọn ba sọpe mase jẹ oúnjẹ yi , ọhun ni o jẹ ti 
o ba jẹ ẹ . Ìtumọ  rẹ ni pe ohun ti yoo ko iya jẹ ọ ni o jẹ. 
Eleyi ntumọ si wípé ìtumọ  gbolohun “ Ọlọhun “  ohun ni 
pe“ ẹni ti má nfi iya jẹ ẹlẹsẹ“ ti eleyi si ntumọsi “ Al-
Muntakimu“ ninu ede Lárúbáwá . Sugbọn orukọ yi ko si 
lara awọn orukọ ti Allaahu ( s.w.t ) sọ ara Rẹ . 

Alfa agba Ibnu Taymiyyah ( r.h ) sọ bayi pe :  

واسم " الدنتقم "  ليس من أسماء الله الحسنى الثابتة عن النبي صلى الله "
وإنما جاء في القرآن مقيدا كقولو تعالى ) إنا من المجرمين  عليو وسلم

( والحديث الذي في عدد قولو : ) إن الله عزيز ذو انتقاممنتقمون ( و 
التواب  " البر" فذكر في سياقو الأسماء الحسنى الذي يذكر فيو " الدنتقم 

الدنتقم العفو الرؤوف " ليس ىو عند أىل الدعرفة بالحديث من كلام النبي 
بن مسلم عن سعيد بن عبد صلى الله عليو وسلم بل ىذا ذكره الوليد 

من أىل الكتب الدشهورة ولذذا لم يروه أحد أو عن بعض شيوخو العزيز 
عن طريق الوليد بن مسلم بسياق ورواه غيره إلا الترمذي ، رواه 

: يتبين أنو ليس من كلام النبي صلى وفي ترتيبها باختلاف في الأسماء 
ثم ىذا الحديث عن أبي ىريرة رضي الله عنو وسائر من روى  عليو وسلم

إن بل ذكروا قولو : ) لم يذكروا أعيان الأسماءأبي الزناد عن الأعرج ثم عن 

دخل الجنة " وىكذا واحداً من أحصاىا مائة إلا  اسمالله تسعة وتسعين 
 13"  كالبخاري ومسلم وغيرهما  أخرجو أىل الصحيح

“ Gbólóhùn “ Olufiya jẹ ẹlẹsẹ “ ko si lara awọn orukọ ti 
Allaahu njẹ eyi ti o f’ẹsẹ rinlẹ lati ọdọ Annabi ( s.a.w) ni se 
ni gbólóhùn náà wáyé nínú Al-kuran pẹlu onde  gẹgẹbi 
ọrọ Allaahu ti o lọ bayi pe : “ dajudaju awa jẹ Olufiya jẹ 
awọn ẹlẹsẹ “  ati ọrọ Rẹ tí o lọ bayi pe : “ dajudaju Allaahu 
jẹ Alagbara ti O jẹ Olufiya jẹ ẹlẹsẹ “ . Atipe hadiis ti o 
waye nipa awọn orukọ ti o rẹwa eyi ti Allaahu njẹ eyi ti  
nbẹ ninu rẹ gbólóhùn “ Olufiya jẹ ẹlẹsẹ “wọn mẹnu ba a 
ninu agbekalẹ hadiis náà bayi pe : “ Oluserere , Olugba 
ironupiwada , Olufiya jẹ ẹlẹsẹ, Oluse amojukuro , 
Alaanu“. L’ọdọ awọn olúmọ nipa hadiis awọn orukọ 
wọnyi ki se ọrọ Annabi (s.a.w) Al-Waliid Bn Muslim lo sọ 
eleyi lati ọdọ Sa'iid Bn 'Abdil-'Asiis tabi lati ọdọ apa kan 
ninu awọn alfa rẹ . Idi niyi ti o fi jẹ wipe ẹnì Kankan ko 
gba iru ẹgbawa yi wa ninu awọn ti wọn jẹ oni tira ti o 

gbajumọ ayafi At-Tirmidhi , o gba a wa lati ọdọ Al-Waliid 
Bn Muslim pẹlu agbekalẹ kan nigbati ẹlòmíràn si gba a wa 
pẹlu agbekalẹ ti o yatọ nibi awọn orukọ náà atipe nibi tito 
o ni sisẹntẹle ntọka si wipe ko si ninu ọrọ Annabi ( s.a.w) 
atipe awọn yooku ti wọn gba hadiis yi wa lati ọdọ Abu 
Hurairah lẹhinna lati ọdọ Al-Ahraj lẹhinna lati ọdọ As-
Sanaad wọn kò mẹnu ba awọn orukọ wọnyi ọ wọ  ohun ti  
wọn mẹnu ba ni gbólóhùn Annabi ( s.a.w) ti o lọ bayi pe : 
“ dajudaju o nbẹ fún Allaahu awọn orukọ 
mọkandinlọgọrun ẹni k’ẹni ti o ba sọ ọ yóó wọ Al-Jannah 
“ , bayi ni awọn olugba hadiis ti o ni alafia  se gba a wa bi 
Al-bukhari ati Muslim ati awọn ti o yatọ sì awọn mejeeji “. 

Sugbọn ti oni beere ba bèrè wipe : Nigbati  o jẹ wipe 
gbolohun “ Olufiya jẹ ẹlẹsẹ “ ko sì lara awọn orukọ ti 
Allaahu sọ ara Rẹ kini o fa a ti O fí ti si ọdọ ara Rẹ 
gbólóhùn ifiya jẹ ẹlẹsẹ ninu  Al-kuran ? . 

Idahun ni pe :sise afiti gbólóhùn ifiya jẹ awọn ẹlẹsẹ eyi ti 
Allaahu se afiti rẹ si ọdọ ara Rẹ ninu Al-kuran ntọka si 
wipe ifiya jẹ awọn ẹlẹsẹ wa lara awọn iṣẹ ti Allaahu ma nse 

fún wọn sugbọn a ki yọ orúkọ tabi iroyin fún Allaahu nibi 
awọn iṣẹ tí ma nṣe fún àwọn ẹlẹsẹ. Fún àpẹrẹ: Allaahu 
sọpé: 

 14"  والله خير الداكرين " ويمكرون ويمكر الله
“ Wọn ndete Allaahu náà sì ndete Allaahu ni O lóore ju 
nínú àwọn oludete “ . 

Allaahu tún sọpe : 

 15“  الله وىو خادعهمنافقين خاادعون إن الد  “
“ Dajudaju awọn alagaba ngebe  ma ntan Allaahu , Allaahu 
náà sì jẹ  olutan wọn “.  

Allaahu tún sọpe : 

 16“كيدا إنهم يكيدون كيدا وأكيد   “
“ Dajudaju wọn ndete Emi naa sì ndete “ . 

Allaahu tún sọpe : 

 17”يستهزئ بهم الله “
“Allaahu nfi awọn alagaba ngebe se yẹyẹ“ . 

 

 18إنا من المجرمين منتقمون " "

  "  Dajudaju awa jẹ Olufiya jẹ awọn ẹlẹsẹ" 

Gbogbo àwọn iṣẹ ti Allaahu fí rinlẹ fún ara Rẹ ninu awọn 
aayah yi ni a gbọdọ ni igbagbọ sì ìtumọ  rẹ ni ti paapaa lai fi 
jọ ti ẹni k’ẹni ninu ẹda ṣugbọn eewọ ni ki a yọ orúkọ tabi 
iroyin fún Allaahu ninu rẹ .Idi nipe awọn iṣẹ yi ni iroyin 
abuku ninu sugbọn yoo ma jẹ iroyin ti o dara ni ọ wọ  àyè tí 
Allaahu ba ti fi rinlẹ fún ara Rẹ nitori pe iroyin ti o dara ni 
ki Allaahu ni agbara lati fiya jẹ ẹni k’ẹni tí o ba sẹ Ẹ tabi lati  
se e pada ohun kohun ti ẹni k’ẹni ba se fún Un nigbati yóó 
sì má jẹ iroyin abuku ni àyè tí Allaahu ko ba ti fi rinlẹ fún 

ara Rẹ sugbọn awọn orukọ ati iroyin eyi ti o jẹ ti Allaahu 
pipe ati dara dara ni wọn ní gbogbo asiko ati ni gbogbo àyè. 

Alfa agba  'Amr Sulaiman Al -Aṣkari sọ bayi pe :  

كالعاجز بالأسماء الدذمومة   –تبارك وتعالى  – فلا يجوز أن يسمي الرب"
والداكر التي تشعر بالذم كالخادع والفقير ، وكذلك الصفات والخائن 

 19والدنتقم ......  " والفاتن والسخط 
“Ko lẹtọ ki a ṣọ Oluwa ní àwọn orúkọ tí o jẹ abuku bi ki a 
sọ Ọ ni “ olukagara “ , “ ẹlẹtan “ , “ olosi “ bẹẹ náà ni ko 
lẹtọ ki a royin Rẹ pẹlú àwọn iroyin eyi ti a nkẹfin abuku 
ninu rẹ bi : “ ẹlẹtan “ ,   “ oludete “ , “ Olu ko waala 
baayan “ , “ olubinu “ ,” Olufiya jẹ ẹlẹsẹ “……….” . 

Nibayi , ẹ jẹ ki a jọ fí oju laakaye wo gbólóhùn  “ olufiya jẹ 

ẹlẹsẹ “ eyi ti adape rẹ njẹ”ọlọhun “ eyi ti awọn Yorùbá sọ 
Allaahu . Njẹ ti a ba ni eeyan meji ní àwùjọ wọ n royin ẹni 
àkọ kọ  bayi pe : Ẹni k’ẹni ti o ba tọ ọ , yóó hun onitọhun  

nigbati wọn royin ẹni keji , wọn sọ pe : Ẹni k’ẹni ti o ba tọ 

ọ , yóó se amojukuro fún onítòhún . Ẹ jọwọ tani iroyin rẹ 
dara jù nínú àwọn méjèèjì ? . A o ri wipe ẹni keji ni iroyin 
rẹ dara jù ti o si tún fani mọra . 

  Sugbọn ẹni ti yoo jogun kogun yoo pa itan kitan . Idi ni 
yi ti awọn kan fi tumọ gbolohun ‘ ọlọhun ’ si ‘ẹni ti o hun 
ẹda ‘ wọn sọpe : agbekalẹ ni o kan yatọ ! . Ẹni k’ẹni ti o ba 
mọ nipa akọsilẹ ede Yoruba yoo mọ wipe ọrọ ti wọn sọ yi 
jina si ododo gẹgẹbi sanmọ se jina silẹ . Idi nipe gbolohun 
‘ẹni ti o hun ẹda ‘ agbekalẹ miran ti o wa fun un ninu ede 
Yoruba ni ki a sọpe  ‘ Olu hun ẹda ‘  gẹgẹbi o se jẹ wipe 
agbekalẹ miran fun gbolohun ‘ẹni ti o jẹun ‘ , ‘ẹni ti o 
joko‘ , ‘ẹni ti o sun ‘ , ‘ẹni ti o dide ‘ , ‘ ẹni ti o hun ‘ ati 
bẹẹ bẹẹ lọ , ohun ni ki a sọpe : ‘ olu jẹun ‘ , ‘ olu joko ‘ , 
‘olu sun ‘, ‘ olu dide ‘ , ‘ olu hun ‘  sugbọn , agbekalẹ ti ko 
ba ede Yoruba mu ni ki a sọpe agbekalẹ miran fun awọn 
gbolohun yi ni : ‘ ọlọjẹun ‘ , ‘ ọlọjoko ‘ , ‘ọlọsun ‘ , 
‘ọlọdide’, ‘ọlọhun ‘ . Sugbọn awọn olumu omulomu 
wọnyi mu omulomu nitori ki wọn le sọpe gbolohun 

’ọlọhun ’ ntumọ si ‘olu da ẹda ‘ eyi ti o jẹ ọkan lara awọn 
orukọ ti Allaahu (s.w.t) sọ ara  Rẹ ! .  

 

A nbẹ Allaahu ( s.w.t ) wipe ki O se wa ni ẹni tí yóó gbọ 
ododo ti yóó sì tẹle e . 


